
Қазақстан Республикасының кейбір нормативтік құқықтық актілеріне банктің активтері мен міндеттемелерін басқа банкке (банктерге) бір мезгілде беру операциясын жүргізу мәселелері бойынша өзгерістер енгізу туралы 
Қазақстан Республикасының нормативтік құқықтық актілерін жетілдіру мақсатында Қазақстан Республикасы Ұлттық Банкінің Басқармасы 
ҚАУЛЫ ЕТЕДІ:
1. «Банктік операцияларды жүргізуге берілген лицензиядан айырылған банктің активтерін және міндеттемелерін бір мезгілде басқа банкке (банктерге) беру операциясын жүргізу ережесін бекіту туралы» Қазақстан Республикасы Қаржы нарығын және қаржы ұйымдарын реттеу мен қадағалау агенттігі Басқармасының 2009 жылғы 5 тамыздағы № 176 қаулысына (Нормативтік құқықтық актілерді мемлекеттік тіркеу тізілімінде № 5770 болып тіркелген, 
2009 жылғы 2 қазанда «Заң газеті» газетінде № 150 (1573) жарияланған) мынадай өзгерістер енгізілсін:

тақырыбы мынадай редакцияда жазылсын:

«Банктің уақытша әкімшілігі (уақытша әкімшісі) банкті мәжбүрлеп тарату туралы сот шешімі заңды күшіне енгенге және уәкілетті орган аталған операцияны келіскенге дейін банктің активтері мен міндеттемелерінің бір бөлігін не толық мөлшерде, сондай-ақ көрсетілген операцияны жүргізу кезінде берілуге тиіс активтер мен міндеттемелердің түрлерін басқа банкке (банктерге) бір мезгілде беру операциясын жүргізу қағидаларын бекіту туралы»;  
1-тармақ мынадай редакцияда жазылсын:
«1. Қоса беріліп отырған Банктің уақытша әкімшілігі (уақытша әкімшісі) банкті мәжбүрлеп тарату туралы сот шешімі заңды күшіне енгенге және уәкілетті орган аталған операцияны келіскенге дейін банктің активтері мен міндеттемелерінің бір бөлігін не толық мөлшерде, сондай-ақ көрсетілген операцияны жүргізу кезінде берілуге тиіс активтер мен міндеттемелердің түрлерін басқа банкке (банктерге) бір мезгілде беру операциясын жүргізу қағидалары бекітілсін.»;
көрсетілген қаулымен бекітілген Банктік операцияларды жүргізуге берілген лицензиядан айырылған банктің активтерін және міндеттемелерін бір мезгілде басқа банкке (банктерге) беру операциясын жүргізу ережесінде:

тақырыбы мынадай редакцияда жазылсын:

«Банктің уақытша әкімшілігі (уақытша әкімшісі) банкті мәжбүрлеп тарату туралы сот шешімі заңды күшіне енгенге және уәкілетті орган аталған операцияны келіскенге дейін банктің активтері мен міндеттемелерінің бір бөлігін не толық мөлшерде, сондай-ақ көрсетілген операцияны жүргізу кезінде берілуге тиіс активтер мен міндеттемелердің түрлерін басқа банкке (банктерге) бір мезгілде беру операциясын жүргізу қағидалары»;
кіріспесі мынадай редакцияда жазылсын:

«Осы Банктің уақытша әкімшілігі (уақытша әкімшісі) банкті мәжбүрлеп тарату туралы сот шешімі заңды күшіне енгенге және уәкілетті орган аталған операцияны келіскенге дейін банктің активтері мен міндеттемелерінің бір бөлігін не толық мөлшерде, сондай-ақ көрсетілген операцияны жүргізу кезінде берілуге тиіс активтер мен міндеттемелердің түрлерін басқа банкке (банктерге) бір мезгілде беру операциясын жүргізу қағидалары «Қазақстан Республикасындағы банктер және банк қызметі туралы» 1995 жылғы                31 тамыздағы Қазақстан Республикасының Заңына (бұдан әрі – Банктер туралы Заң) сәйкес әзірленді және банктің уақытша әкімшілігі (уақытша әкімшісі) банкті мәжбүрлеп тарату туралы сот шешімі заңды күшіне енгенге дейін банктік операцияларды жүргізуге берілген лицензиядан айырылған банктің (бұдан әрі – банк) активтері мен жеке және (немесе) заңды тұлғалардың алдындағы міндеттемелерінің бір бөлігін не толық мөлшерде басқа банкке (банктерге) бір мезгілде беру операциясын жүргізу тәртібін айқындайды.»;
13-тармақ мынадай редакцияда жазылсын:

«13.
Банктің міндеттемелерін беру мынадай басымдықпен жүзеге асырылады:
1) бірінші кезекте - жеке тұлғалардың депозиттері;
2) екінші кезекте - зейнетақы активтерінің есебінен қабылданған бірыңғай жинақтаушы зейнетақы қоры алдындағы міндеттемелер;
3)
үшінші кезекте - заңды тұлғалардың депозиттері;

4)
төртінші кезекте - өзге кредиторлар алдындағы міндеттемелер.
Банктің берілетін активтерінің мөлшері жеткіліксіз болған жағдайда бір кезектің депозиторлары немесе кредиторлары алдындағы банктің міндеттемелерін беру олардың талап еткен сомаларына тепе-тең жүзеге асырылады.».
2. «Екінші деңгейдегі банктерге консервациялау режимін қолдану (орнату), консервациялау сатысында банкті басқару жөніндегі уақытша әкімшіліктің (уақытша банк басқарушысының) банктің активтері мен міндеттемелерінің бір бөлігін не оларды толық мөлшерде басқа банкке (банкке (банктерге) бір мезгілде беру жөніндегі операцияны жүргізу және осы операцияны уәкілетті органмен келісу қағидаларын, сондай-ақ көрсетілген операцияны жүргізу кезінде беруге жататын активтер мен міндеттемелердің түрлерін бекіту туралы» Қазақстан Республикасы Ұлттық Банкі Басқармасының 2016 жылғы 26 желтоқсандағы № 311 қаулысына (Нормативтік құқықтық актілерді мемлекеттік тіркеу тізілімінде № 14735 болып тіркелген, 2017 жылғы 16 ақпанда Қазақстан Республикасы Нормативтік құқықтық актілерінің эталондық бақылау банкінде жарияланған) мынадай өзгерістер енгізілсін:   
Екінші деңгейдегі банктерге консервациялау режимін қолдану (орнату), консервациялау сатысында банкті басқару жөніндегі уақытша әкiмшiлiктің (уақытша банк басқарушысының) банктің активтері мен міндеттемелерінің бір бөлігін не оларды толық мөлшерде басқа банкке (банктерге) бір мезгілде беру жөніндегі операцияны жүргізу және осы операцияны уәкілетті органмен келісу қағидаларында, сондай-ақ көрсетілген операцияны жүргізу кезінде беруге жататын активтер мен міндеттемелердің түрлерінде:

16-тармақ мынадай редакцияда жазылсын:

«16.
Банктің міндеттемелерін беру мынадай басымдықпен жүзеге асырылады:
1) бірінші кезекте - жеке тұлғалардың депозиттері;
2) екінші кезекте - зейнетақы активтерінің есебінен қабылданған бірыңғай жинақтаушы зейнетақы қоры алдындағы міндеттемелер;
3)
үшінші кезекте - заңды тұлғалардың депозиттері;

4)
төртінші кезекте - өзге кредиторлар алдындағы міндеттемелер.
Банктің берілетін активтерінің мөлшері жеткіліксіз болған жағдайда бір кезектің депозиторлары немесе кредиторлары алдындағы банктің міндеттемелерін беру олардың талап еткен сомаларына тепе-тең жүзеге асырылады.»;
17-тармақ алып тасталсын;

22-тармақ мынадай редакцияда жазылсын:
«22. Сатып алушы банктің (сатып алушы банктердің) бастамасы бойынша банктің берілетін активтеріне «Қазақстан Республикасындағы бағалау қызметі туралы» 2018 жылғы 10 қаңтардағы Қазақстан Республикасының Заңына сәйкес бағалау жүргізіледі. Бағалаушыны таңдауды уақытша әкімшілік (уақытша басқарушы) сатып алушы банктің (сатып алушы банктердің) өкілімен (өкілдерімен) бірлесіп сатып алушы банкті (сатып алушы банктерді) таңдау туралы шешім қабылданған күннен бастап 2 (екі) жұмыс күні ішінде жүргізеді. Бағалаушының қызметі үшін ақы төлеу банктің және сатып алушы банктің (сатып алушы банктердің) қаражаты есебінен тең мөлшерде жүргізіледі.».
3. Банктерді қадағалау департаменті (Қизатов О.Т.) Қазақстан Республикасының заңнамасында белгіленген тәртіппен:

1) Заң департаментімен (Сәрсенова Н.В.) бірлесіп осы қаулыны Қазақстан Республикасының Әділет министрлігінде мемлекеттік тіркеуді;

2) осы қаулы мемлекеттік тіркелген күннен бастап күнтізбелік он күн ішінде оның қазақ және орыс тілдеріндегі қағаз және электрондық түрдегі көшірмесін «Республикалық құқықтық ақпарат орталығы» шаруашылық жүргізу құқығындағы республикалық мемлекеттік кәсіпорнына ресми жариялау және Қазақстан Республикасы Нормативтік құқықтық актілерінің эталондық бақылау банкіне енгізу үшін жіберуді;

3) осы қаулыны ресми жарияланғаннан кейін Қазақстан Республикасы Ұлттық Банкінің ресми интернет-ресурсына орналастыруды;

4) осы қаулы мемлекеттік тіркелгеннен кейін он жұмыс күні ішінде Заң департаментіне осы қаулының осы тармағының 2), 3) тармақшаларында және                            4-тармағында көзделген іс-шаралардың орындалуы туралы мәліметтерді ұсынуды қамтамасыз етсін.
4. Қаржылық қызметтерді тұтынушылардың құқықтарын қорғау және сыртқы коммуникациялар басқармасы (Терентьев А.Л.) осы қаулы мемлекеттік тіркелгеннен кейін күнтізбелік он күн ішінде оның көшірмесін мерзімді баспасөз басылымдарында ресми жариялауға жіберуді қамтамасыз етсін.

5. Осы қаулының орындалуын бақылау Қазақстан Республикасының Ұлттық Банкі Төрағасының орынбасары О.А. Смоляковқа жүктелсін.

6. Осы қаулы алғашқы ресми жарияланған күнінен кейін күнтізбелік он күн өткен соң қолданысқа енгізіледі.
Ұлттық Банк

    Төрағасы







Д. Ақышев
